COFNODION CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  03.09.19
9.1  YMDDIHEURIADAU

Cyng. Steffan  Chambers, Mike Tregenza , Edward Griffiths,  Jonathan Greenfield, Eryl Jones-Williams.

9.2  PRESENNOL
Cyng. Emrys Jones  (Cadeirydd),   Sian Edwards (Is-Gadeirydd), Edward Williams, John Ellis Williams, Sion Ifor Williams, John Ceri Evans.
9.3  CYHOEDDIADAU Y CADEIRYDD
Nid oedd gan y Cadeirydd unrhyw gyhoeddiad i’w wneud.
9.4   COFNODION
Derbyniwyd cofnodion o gyfarfod  Gorffennaf 2il fel rhai cywir. 

9.5  MATERION YN CODI O’R COFNODION

Nid oedd unrhyw fater yn codi o’r cofnodion.
9.6  DATGAN BUDDIANT
Datganodd y Cyng. John Ellis Williams ddiddordeb yng nghais cynllunio North Lodge, Dyffryn Ardudwy ac fe arwyddwyd Dogfen Datgan Buddiant Personnol ganddo a nid oedd yn bresennol pan drafodwyd y cais.

Datganodd y Cyng. Edward Williams ddiddordeb yng nghais cynllunio North Lodge, Dyffryn Ardudwy ac fe arwyddwyd Dogfen Datgan Buddiant Personnol ganddo a nid oedd yn bresennol pan drafodwyd y cais.

9.7  MATERION CYNGOR GWYNEDD 
Adroddodd y Cyng. Eryl Jones Williams ei fod ers y cyfarfod diwethaf wedi mynychu y canlynol:- Gorffennaf 8ed Fforwm Ardal Meirionnydd Yr Ysgwrn, Trawsfynydd, 9ed LLywodraethwyr Ysgol Dyffryn, 11eg Neuadd Bentref, 16eg LLywodraethwyr Ardudwy, Harlech, 18ed Cyngor Llawn, Caernarfon, 19eg Cyfarfod Penodiad Prif Swyddogion, Caernarfon, Awst 20ed cyfarfod lleol gyda Pencampwr Bioamrywiaeth.
Cafodd y Cyng. Dewi Owen, Aberdyfi ei ail ethol yn Gadeirydd Fforwm Meirionnydd gyda’r Cyng. Elfed Powel Roberts yn cael ei ail ethol yn Is-Gadeirydd. Cafodd adroddiadau eu cyflwyno ar y rhaglen gwasanaeth adfywio cymunedol, mae yr ariannu tair blynedd i’r ardal i gyd wedi cael ei glustnodi a nid oes arian ar ol i gynlluniau newydd am y ddwy flynedd nesa. Cafwyd gyflwyniad am y cynllun rheolaeth traethau gan Uwch Rheolwr yr Economi ar Gymuned  ynghyd a gwybodaeth am fynediad i’r traeth. Fe wnes gyflwyno gywbodaeth gan y Swyddog Morwrol ar Swyddog Anabledd a Cydraddoldeb. Mewn gwirionedd byddai yn anodd cael polisi mynediad a canllawiau ynglyn a traethau oherwydd eu bod i gyd yn wahanol ag hefyd yn newid, ag ambell dro bron yn amhosib i gael mynediad anabl oherwydd bod diogelwch yn bwysig. Cafwyd wybodaeth ynglyn a project yr Ysgwrn ar datblygiadau ychwanegol. Fe wnaeth y Dirprwy Gyfarwyddwr dros Addysg, Mr. Owen Owens ymweld ag ysgol Dyffryn ag egluro y problemau gyda’r cynlluniau am glwb brecwast, fe addawodd y byddai Uwch Swyddogion eraill yn ymweld ar ysgol i geisio datrys y problemau, ond eglurodd bod yn  rhaid i glwb brecwast ymrwymo i ganllawiau LLywodraeth Cymru, er gwaetha cynnig o Neuadd yr Eglwys, gallai y cynnig ddim gael ei dderbyn oherwydd bod Neuadd yr Eglwys ddim o fewn terfynau yr ysgol. Fel yr wyf wedi egluro o’r blaen bydd dros 90 o ddisgyblion yn ysgol Dyffryn a bydd 4 dosbarth yn lle y 3 arferol. Mae cyllid ar staffio wedi cael ei drefnu. Mae Arolygwyr wedi ymweld ag Ysgol Ardudwy a fe wnaeth y Pennaeth adrodd bod cynnydd yn cael ei wneud a bod y staff yn hapus gyda’r adroddiad o gynnydd. ‘Roedd ychydig o newid yn cod y wisg a cyllid yr ysgol. Bydd yr ysgol yn cael cyllideb o gwmpas £1.3 miliwn a mae rhai Llywodraethwyr yn dod i derfyn eu term o apwyntio a bydd adroddiad llawn yn cael ei gyflwyno yn hwyrach ynglyn a pwy fydd yn aros a pwy fydd yn ymddeol. Mae pwyllgor y neuadd eisiau cyfarfod gyda cynrychiolaeth o’r Cyngor Cymuned ar ol i fanylion o’r Ymddiredolwyr gael ei gyflwyno. Yn y Cyngor Llawn yn Gaernarfon ‘roedd

cefnogaeth am annibyniaeth i Gymru, fe wnes ddim pleidleisio yr un ffordd, ond gafodd y cynnig ei gario. Fe ddatganwyd bod Iwan Trefor Jones, Cyfarwyddwr a Swyddog mewn gofal Bwrdd Trosolwg Economi Gogledd Cymru  project TWF yn gadael yn hwyrach y mis hwn i gymeryd drosodd fel Dirprwy Prif Weithredwr o CCG. ‘Roedd Gwynedd yn perfformio yn dda yn nol adroddiadau. Fe ofynais os dylai Uwch Swyddogion siarad mwy gyda staff y linell blaen oherwydd y nhw yw y darpwarwyr gwasanaeth. Fe all Gwynedd ddechrau adeiladu tai cymdeithasol yn y dyfodol oherwydd bod arian ar gael o Lywodraeth Cymru. Fe fydd gweithwyr sydd ar pen isa y graddfa cyflog  yn cael codiad cyflog gan gynnwys athrawon, mae hwn o dan polisi a gytunwyd gyda Llywodreth Cymru. Yn adroddiad blynyddol y Pwyllgor Safonau nid oedd dim cwynion yn erbyn Cynghorwyr Gwynedd. ‘Roedd y mwyafrif o broblemau yn berthnasol i Gynghorwyr  Gynghorau Tref a Chymuned. Fe gafodd Hywel Eifion Evans ei apwyntio yn aelod annibynnol o’r Pwyllgor Safonau. Yn y pwyllgor apwyntiadau gafodd Steffan Jones ei apwyntio yn bennaeth Priffyrdd ag Dafydd Gibbard ei apwyntio y pennaeth newydd tai ag eiddo. Fe ddaeth Pencampwr Bioamrywiaerh Gwynedd i ymweld a Dyffryn Ardudwy a sgwrsio hefo swyddogion o Gwarchodwyr Traeth Cambrian a ddywedwyd am eu gwaith trawiadol o gwmpas yr ardal. Mae ymweliad arall wedi cael ei chynllunio gyda Swyddogion er mwyn cael gweld pa gymorth ychwanegol gall Gwynedd ei roi. Mae preswylydd lleol wedi bod yn cysylltu gyda Gwynedd ynlgyn a gor-yrru ar yr A496 a gafodd rhifydd ei osod yn yr ardal a ddangosodd bod yr Heddlu ar Priffyrdd yn hapus gyda’r wybodaeth oherwydd mewn mwyafrif o achosion ‘roedd y cyflmder a recordiwyd ddim ond 1 milltir uwch na’r terfyn cyflymder. ‘Roedd cwynion ynglyn a parcio yn anghyfreithlon yn Dyffryn Ardudwy yn cael ei wneud gan aelodau o’r cyhoedd a mae Warden Traffic wedi ymweld ar ardal a mae y sefyllfa yn cael ei monitor. ‘Rwyf wedi datgan pryder ynglyn a marciau gwael yn Talybont oherwydd bod yr A496 yn Talybont yn mynd i gael ei ail wynebu yn fuan, bydd y marciau ffordd yn cael eu gwneud ar ol y gwaith ffordd. ‘Rwyf wedi cael cwyn ynglyn a llosgi a problemau mwg a byddaf yn codi y mater gyda’r Swyddog Iechyd Amgylchedd unwaith byddaf wedi cael y manylion llawn. ‘Rwyf ar gael ar 01341242758 neu 07340035378 neu e.joneswilliams@btinternet.com
9.8  CEISIADAU CYNLLUNIO 
Chwalu estyniad a modurdy presennol a codi estyniad a modurdy mwy o faint – North Lodge, Dyffryn Ardudwy (NP5/58/156A)

Cefnogi y cais hwn.

Ceisiadau Cynllunio a penderfyniad arnynt
Ddim wedi dod i law ers y cyfarfod diwethaf
9.9  MATERION YN CODI
A    Cynllun Cyllideb
Adroddwyd bod £22,951.16 wedi cael ei wario ers cychwyn y flwyddyn ariannol newydd a bod hyn yn £2,649.34 o wariant yn llai na oedd wedi cael ei glustnodi yn y gyllideb am y flwyddyn a bod hyn  bennaf oherwydd ddim gwariant wedi bod gyda’r fynwent (£1,456 wedi ei glustnodi),ag hefyd nid oes ddim costau wedi bod gyda’r sedd (£500 wedi ei glustnodi). 
B  Grwp Gwella Dyffryn Ardudwy a Talybont
Adroddodd y Clerc yn absenoldeb y Cyng. Steffan Chambers  bod  ddim i’w adrodd ynglyn ar uchod nag ynlgyn ar clwb pel droed, ond bod y Clwb Ieuenctid wedi cychwyn yn y neuadd ers neithiwr ag ei fod wedi bod yn llwyddianus iawn a bod y pwyllgor eisiau diolch i’r Cyngor am eu cefnogaeth.
C   Neuadd Bentref
Adroddodd y Cadeirydd bod cyfarfod o bwyllgor yr uchod wedi cael ei gynnal yn ystod y mis diwethaf ag eu bod wedi penderfynnu bod angen trefnu cyfarfod rhwng swyddogion o bwyllgor y neuadd ynghyd a’r Cadeirydd ar Clerc/Swyddog Cyfrifol Ariannol  y Cyngor hwn er mwyn cael gwybod yn iawn pwy oedd yn gyfrifol am be ynglyn a materion ariannol. Cytunwyd, am bod cyfarfod o bwyllgor y neuadd yn cael ei gynnal nos Iau y 12ed o’r mis hwn, i geisio cynnal cyfarfod yn ystod y diwrnod hwnnw er mwyn gallu adrodd yn nol i bwyllgor y neuadd bentref yn y nos.

D   Datblygu Maes Parcio
Adroddodd y Clerc bod ddim manylion pellach wedi ei dderbyn ynglyn ar mater uchod ers cael gwybod bod y cais yn mynd i Apel ag ei bod wedi cysylltu gyda Mr. Geraint Lewis ond heb gael ateb ganddo eto.
E   Archwilio’r lloches bws, mynwentydd a parciau chwarae
Cafwyd wybod gan y Cadeirydd bod yr hysbysfwrdd newydd wedi cael ei osod a datganodd y Clerc ei bod wedi cael gwybod ei fod yn gollwng ag ei bod wedi cysylltu gyda’r Cyng. Edward Griffiths i ddatgan hyn ag hefyd bod drws un ochor yn anodd i’w agor. Cytunwyd bod y Clerc yn cysylltu gyda’r Cyng. Griffiths i weld a yw wedl cysylltu gyda’r cwmni.
F    Ethol Cynghorydd
Ymhellach i’r e-bost a dderbyniwyd gan Mr. Steffan Jones yn datgan ei fod yn ymddiswyddo o fod yn Aelod o’r Cyngor, adroddodd y Clerc ei bod cysylltu gyda’r Swyddog Etholiadol, Cyngor Gwynedd ynglyn a hyn a bod rhybudd wedi cael ei osod ar y ddau hysbysfwrdd ar y 15ed o Orffennaf a bod y dyddiad cau ar yr 2il o Awst. Ymddiheurodd ei bod wedi anghofio gofyn i’r hysbyseb gael ei osod ar y wefan. Adroddodd ymhellach ei bod wedi cael gwybod gan y Swyddog Etholiadol, Cyngor Gwynedd bod neb wedi anfon i mewn gyda deg llofnod yn gofyn am etholiad i lenwi y sedd wag. ‘Roedd hefyd wedi cael gwybod gan y Swyddog Etholiadol, Cyngor Gwynedd ei fod wedi  derbyn un llythyr a hwnnw gan Mrs Meinir Thomas, 18 Penrhiw, yn datgan diddordeb yn y sedd wag a bod gan y Cyngor, yn nawr, yr hawl i’w chyfethol fel aelod o’r Cyngor. Cytunwyd pawb i hyn ag i wahodd Mrs Thomas i gyfarfod nesa y Cyngor.

G   Rheolau Sefydlog a  Rheolau Ariannol y Cyngor
Adroddodd y Clerc ei bod wedi anfon copi o rhai newydd o’r uchod i bob Aelod drwy e-bost er mwyn iddynt gael amser i’w darllen. Datganwyd pawb oedd yn bresennol eu bod wedi cael golwg arnynt ag eu bod yn edrych yn iawn. Cytunwyd i fabwysiadu y Rheolau hyn.
H   Cyfarfod Bwrdd Hamdden Harlech ac Ardudwy
Adroddwyd bod ddim cyfarfod o’r uchod wedi cael ei gynnal ers cyfarfod diwethaf y Cyngor. 

Adroddodd y Clerc ei bod wedi derbyn e-bost gan Mr. Nigel Bennett yn gofyn am  fanylion ynglyn ar cyfraniad mae y Cyngor yn ei roi i Hamdden Harlech ac Ardudwy yn flynyddol.  ‘Roedd eisiau cael gwybod o dan pa bwyerau mae y cyfraniad hwn yn cael ei wneud, ar broses sydd yn cael ei ddefnyddio i wneud y penderfyniad. Fe ddatganodd ei fod a diddordeb penodol mewn unrhyw ymgynghoriad cyhoeddus neu dadansoddiad o unrhwy gost/budd.
9.10  GOHEBIAETH                       
A   Cyngor Gwynedd – Adran Priffyrdd
Adroddodd y Clerc ei bod wedi derbyn ateb gan yr Adran uchod i’r materion a godwyd yng nghyfarfod diwethaf y

Cyngor ag eu bod yn datgan bydd Swyddog o’r Adran Tramwy yn cael golwg ar y gamfa sydd heibio Gwesty Ysgethin ag yn trefnu unrhyw waith angenrheidiol os oes angen, hefyd yn datgan, yn anffodus, nid oes modd cael gorchudd i “manholes” bellach a bod yr Arolygwr Priffyrdd wedi gwneud y safle gyferbyn a Bryn Bwyd sydd angen sylw  yn ddiogel dros dro, ar bwriad yw ei lenwi gyda tarmac maes o law.

B  O.G.Thomas Building Litd 

Adroddodd y Clerc ei bod wedi derbyn llythyr gan yr uchod yn cynnig prynnu y toiledau cyhoeddus sydd ger yr hen barc chwarae yn y pentref. Adroddodd ymhellach am bod y mater hwn i’w wneud gyda Chyngor Gwynedd ei bod wedi anfon y llythyr ymlaen iddynt gan ofyn iddynt gysylltu gyda Mr. Thomas yn uniongyrchol ynglyn ar mater yma.

C  Mr. Nigel Bennett 

Wedi derbyn e-bost gan yr uchod yn datgan oherwydd bod y sinema hanesyddol ar hwb cymunedol hanfodol yn Tywyn yn gwynebu argyfwng oherwydd bod y gost o drwsio y projectar yn mynd i fod yn swm sylweddol o arian a 

cysidro ei fod yn un o’r ychydig sinemas sydd ar gael i bob oedran yn ein cymuned ag ei fod yn darparu lleoliad am ddim i nifer o ddigwyddiadau cymunedol, ei fod yn gofyn i’r Cyngor gysidro rhoi cyfraniad ariannol i’r apel cyhoeddus. Gofynnwyd i’r Clerc ymateb trwy ddatgan  ei bod hi yn bolisi gan y Cyngor i beidio a chyfranu i fudiadau tu allan i’r gymuned oherwydd bod gan y Cyngor ddigon o wariant eu hunain angen ei wneud heb ddechrau cyfranu i gadw safleoedd tu allan i’r gymuned yn agored. Hefyd eisiau datgan bod canolfan Hamdden ac Ardudwy yn wahanol oherwydd bod y disgyblion ysgol a llawer un arall o’r ardal yn ei defnyddio yn rheolaidd.
D  Mr. Nigel Bennett 

Wedi derbyn e-bost gan yr uchod yn datgan ei fod yn ymwybodol o’r materion ynglyn a parcio yn Dyffryn ag am fod y Cyngor yn gwynebu trafferthion yn troi parc chwarae i faes parcio, bod ganddo awgrymiad. Oherwydd bod maes parcio presennol Cyngor Gwynedd tu cefn i Huws Gray ddim o dan unrhyw rheolaethau ag yn wastad yn llawn gan gynnwys masnachol a faniau campio, a fyddai codi tal ddim yn gallu cael ei drafod a byddai trigolio, wrth gwrs, yn gallu cymeryd mantais o  pas blynyddol Cyngor Gwynedd. Byddai Cyngor Gwynedd yn gallu gweinyddu gymaint a maen’t yn ei wneud yn Bermo. ‘Roedd yn gofyn i’r Cyngor i drafod y mater. Cytunwyd oherwydd mae Cyngor Gwynedd oedd perchnogion y maes parcio hwn i basio yr e-bost ymlaen iddynt.
E  Mr. Nigel Bennett 

Wedi derbyn e-bost ynghyd a llun gan yr uchod yn dangos beth oedd y sefyllfa fel ar y 25ain o Awst (Sul gwyl y banc) wrth ymyl bin ysbwriel lawr Traeth Talybont ag yn gofyn i’r Cyngor lobio Cyngor Gwynedd am ddatrysiad. Cafwyd wybod bod hyn yn broblem cyffredinol yn yr ardal yn ystod gwyl y banc eleni.
F   Cyngor Tref Ffestiniog

Adroddodd y Clerc ei bod wedi derbyn e-bost ynghyd a llythyr gan y Cyngor uchod ynglyn a gwahodd aelodau o’r Cyngor i gyfarfod ar y 3ydd o’r mis hwn i drafod sefydlu hosbis 4 gwely yn Mlaenau Ffestiniog. Adroddodd y Clerc ymhellach ei bod wedi anfon yr e-bost hwn ar llythyr ymlaen at bob Aelod yn gofyn iddynt ymateb os oedd ganddynt ddiddordeb mynychu y cyfarfod hwn a bod y Cyng. Eryl Jones Williams wedi mynd i’r cyfarfod hwn heno ar ran y Cyngor.
G   Parc Cenedlaethol Eryri

Wedi derbyn llythyr ychwanegol  ynghyd ag agenda gan yr uchod ynglyn ar cyfarfodydd blynyddol rhwng y Parc Cenedlaethol ar Cynghorau sydd yn cael eu cynnal ar y 30ain o Fedi yn Plas y Brenin, Capel Curig, 1af o Hydref yn Plas Tan y Bwlch ag ar y 3ydd o Hydref yn Neuadd Dyfi, Aberdyfi a bod bob cyfarfod yn cychwyn am 6.30 o’r gloch. Eisiau ymateb erbyn yr 20ed o Fedi. Nid oedd neb oedd yn bresennol yn y cyfarfod yn gallu mynd, a gofynwyd i’r Clerc anfon y manylion ymlaen i’r Aelodau oedd ddim yn bresennol yn gofyn iddynt a oedd ganddynt ddiddordeb mynychu un o’r cyfarfodydd.
H   Un Llais Cymru
Wedi derbyn e-bost gan yr uchod yn datgan bod, efo cytundeb Cadeirydd y pwyllor bod cyfarfod nesaf Pwyllgor Ardal Meirionnydd o Un Llais Cymru wedi ei ohirio o Ddydd Mercher 11eg Medi tan Ddydd Mercher 16eg Hydref. 
Mae hyn oherwydd y nifer uchel o ymddiheuriadau a gafwyd a hefyd y siaradwr yn canslo.
I   Parc Cenedlaethol Eryri
Wedi derbyn copi o fapiau o’r cynigion a mapiau manwl o Gynllun Datblygu Lleol Eryri 2016-2031 ynghyd a chopi o Ddatganiad Ysgrifenedig y Cynllun dan sylw.

9.11  ADRODDIAD Y TRYSORYDD
Adroddodd y Trysorydd bod £3,417.41 yn y cyfrif rhedegol, £4,562.20 yn y cyfrif wrth gefn a £100.00 yng nghyfrif y Cadeirydd.

Anfonebau angen eu talu ers y cyfarfod diwethaf
Mrs Annwen Hughes       - £294.00 (cyflog) + £218.66 costau = £512.66 (Gorffennaf a Awst)
Evergreen                        -   £380.00 -  torri gwair y fynwent gyhoeddus x 2 a mynwentydd Llanenddwyn a Llanddwywe

Mr. M. J. Kerr                  -   £400.00 -  agor bedd y diweddar Mr. John Gwilym Owen

Mr. R. G. Williams          -     £30.00  -  nwyddau i drwsio swing yn y parc chwarae newydd

Pwyllgor Neuadd              - £207.00 – llogi ystafell bwyllgor am y flwyddyn

Mr. Gary Martayn           -   £850.00 -  torri gwair parciau chwarae, o gwmpas y seddi  x5, cae peldroed x 5 

Mr. Gareth J. Williams   -    £272.00 -  torri gwair Parc Morlo, Gardd Penybont a o gwmpas toiledau Talybont a blodau

Mr. Gary Lewis                  - £120.00 – trin chwynglymwr japaneiadd

Evergreen                        -    £360.00 -  torri gwair y fynwent gyhoeddus x 2 a mynwentydd Llanenddwyn a Llanddwywe

Derbyniadau ers y cyfarfod diwethaf

Cyllid a Thollad             - £284.40    – ad-daliad T.A.W
Glyn Rees a’i Fab       - £1,460.00   – claddu y diweddar Mr. John Gwilym Owen
Cyllid a Thollad              - £491.60  –  ad-daliad T.A.W

Cyngor Gwynedd     - £17,500.00 -   hanner y precept
Anfonebau wedi eu talu ers y cyfarfod diwethaf

Catrin Soraya Williams –ddim - gwasanaeth cyfieithu
9.12  UNRHYW FATER ARALL
Adroddodd y Clerc ei bod wedi cael gwybod gan y Cyng. Steffan Chambers  ei fod wedi derbyn cwyn bod y biniau ail gylchu glas ar ystad Bro Arthur yn cael eu taflu ar hyd y stryd gan y gweithwyr ar ol iddynt eu gwagio. Cytunwyd i anfon y gwyn ymlaen  i Gyngor Gwynedd.
Datganwyd pryder bod y torri gwair wedi bod yn fler yn yr ardal eleni yn enwedig lawr ffordd am Dyffryn Seaside Estate. Cytunwyd anfon hyn ymlaen i’r Adran Priffyrdd.

